
	1. Արդարադատության նախարարություն
	10.06.2022թ.
N /27.3/25498

	1. «Հայաստանի Հանրապետության կառավարության 2021 թվականի սեպտեմբերի 24-ի թիվ 1565-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում  «փոփոխություններ» բառից հետո անհրաժեշտ է լրացնել «և լրացում» բառերը՝ նկատի ունենալով այն հանգամանքը, որ Նախագծի 1-ին կետի 1-ին ենթակետով Հայաստանի Հանրապետության կառավարության 2021 թվականի սեպտեմբերի 24-ի թիվ 1565-Ն որոշման (այսուհետ՝ Որոշում) Ցանկ 1-ում փոփոխություններից  բացի նախատեսվում է կատարել նաև լրացում: Նկատի ունենալով վերոհիշյալը՝ Նախագծի 1-ին կետում «փոփոխությունները» բառից հետո անհրաժեշտ է լրացնել «և լրացումը» բառերը:

	Ընդունվել է


	     2.Նախագծի 1-ին կետի 1-ին ենթակետում «ավելացնել» բառն անհրաժեշտ է փոխարինել «լրացնել» բառով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 3-րդ մասի պահանջները:

	Ընդունվել է


	     3,Նախագծի 1-ին կետի 2-րդ ենթակետում «Շարժիչը» բառն անհրաժեշտ է փոխարինել «Շարժիչի» բառով՝ նկատի ունենալով Որոշման Ցանկ 2-ը, իսկ «շարադրել» բառից հետո լրացնել «հետևյալ» բառը:

	Ընդունվել է


	2. Տարածքային կառավարման և ենթակառուցվածքների նախարարություն
	20.05.2022թ.
N ԳՍ//12561

	1. ՀՀ տարածքային կառավարման և ենթակառուցվածքների նախարարությունն առաջարկում է «Հայաստանի Հանրապետության կառավարության 2021 թվականի սեպտեմբերի 24-ի N 1565-Ն որոշման մեջ փոփոխություններ կատարելու մասին» ՀՀ կառավարության որոշման նախագծի 1-ին կետը շարադրել հետևյալ խմբագրությամբ.
<<1.Ցանկ N 1-ի աղյուսակի «Շարժիչը և դրա համակարգերը» բաժնի 1-ին կետում <<և ածխաջրածինների` CH>> բառերը փոխարինել <<, ածխաջրածինների` CH, ազոտի օքսիդների՝ NOx>> բառերով։>>։
	Ընդունվել է



	3. Էկոնոմիկայի նախարարություն

	24.05.2022թ.
N 01/7623

	1. Առաջարկություններ չկան
	

	4. Պետական եկամուտների կոմիտե
	18.05.2022թ.
N 01/3-4/34040

	1. Առաջարկություններ չկան
	

	5. Բնապահպանության և ընդերքի տեսչական մարմին
	12.05.2022թ.
N 01/007/2/1873

	1. Ցանկ N1 աղյուսակի «Շարժիչը և դրա համակարգերը» գլխի 2-րդ կետում «Դիզելային շարժիչի ծխայնության ստուգում դիզելային շարժիչներով» ավելացնել նաև ածխաջրածինների՝ CH, ածխածնի օքսիդի` CO, ինչպես նաև ազոտի օքսիդների` NOx պարունակության ստուգում` հիմք ընդունելով Հայաստանի Հանրապետության կառավարության 2017 թվականի հուլիսի 20-ի N 860-Ն որոշմամբ սահմանված վերը նշված նյութերի սահմանային թույլատրելի մակարդակները (նորմերը):
	Մասնակի է ընդունվել

Առաջարկության «` հիմք ընդունելով Հայաստանի Հանրապետության կառավարության 2017 թվականի հուլիսի 20-ի N 860-Ն որոշմամբ սահմանված վերը նշված նյութերի սահմանային թույլատրելի մակարդակները (նորմերը» մասը չի ընդունվել, հաշվի առնելով այն հանգամանքը, որ.
- Հայաստանի Հանրապետության կառավարության 2017 թվականի հուլիսի 20-ի N 860-Ն որոշմամբ սահմանված են Հայաստանի Հանրապետության տարածքում շահագործվող ավտոտրանսպորտային միջոցների արտանետումների սահմանային թույլատրելի մակարդակները,
- ՀՀ կառավարության 28.06.2007թ. N 955-Ն որոշման 1-ին կետի 2-րդ ենթակետով հաստատված տրանսպորտային միջոցների շահագործումն արգելող անսարքությունների և պայմանների ցանկի 5-րդ կետի 1-ին ենթակետի համաձայն՝ տրանսպորտային միջոցի շարժիչի անսարքություն է հանդիսանում արտածվող գազերում վնասակար նյութերի պարունակության կամ դրանց ծխայնության՝ Հայաստանի Հանրապետության օրենսդրությամբ սահմանված նորմերի գերազանցումը։

	2. Տրանսպորտային միջոցի տեխնիկական վիճակի արատորոշման քարտ Ձևի աղյուսակի «Շարժիչը և դրա համակարգերը» տողի 3-րդ սյունակում «Դիզել. Շարժիչի ծխայնությունը» բառերից հետո ավելացնել նաև CH-ի, CO-ի և NOx-ի  պարունակությունը:
	Չի ընդունվել

Կառավարության 24.09.2021թ. N 1565-Ն որոշման հավելվածի «Տրանսպորտային միջոցի տեխնիկական վիճակի արատորոշման քարտ» Ձևի աղյուսակի «Շարժիչը և դրա համակարգերը» տողի, ինչպես նաև Նախագծի 1-ին կետի 3-րդ ենթակետի կարգավորումներում շարժիչի տեսակը ըստ տրանսպորտային միջոցի կողմից օգտագործվող վառելիքի տեսակի առանձնացված չէ, հետևաբար Նախագծի 1-ին կետի 3-րդ ենթակետի դրույթը վերաբերում է նաև դիզելային շարժիչի բանած գազերում առկա նյութերի պարունակությանը։

	6. Քաղաքաշինության, տեխնիկական և հրդեհային անվտանգության տեսչական մարմին
	18.05.2022թ.
N ՔՏՄ/06.1.3/7374

	1. Առաջարկություններ չկան
	

	2. Միաժամակ, տեղեկացնում եմ, որ վերոնշյալ Նախագծով սահմանված տեխնիկական զննության կայաններում զննվող տրանսպորտային միջոցներից մթնոլորտ արտանետվող վնասակար նյութերի չափման նկատմամբ վերահսկողական գործառույթները ՀՀ քաղաքաշինության, տեխնիկական և հրդեհային անվտանգության տեսչական մարմնին վերապահելու դեպքում անհրաժեշտություն կառաջանա համապատասխան փոփոխություններ կատարել Վարչական իրավախախտումների վերաբերյալ Հայաստանի Հանրապետության օրենսգրքում։
	Չի ընդունվել

Համաձայն «Վարչական իրավախախտումների վերաբերյալ օրենսգրքի.
84-րդ հոդվածի՝
«Քաղաքացիների կողմից ավտոմոտոտրանսպորտային և այլ փոխադրամիջոցներն ու կայանքները շահագործելը, որոնց արտանետումներում աղտոտող նյութերի պարունակությունը, ինչպես նաև աշխատանքի ժամանակ դրանց առաջացրած աղմուկի մակարդակը գերազանցում են սահմանված նորմատիվները` առաջացնում է տուգանքի նշանակում քաղաքացիների նկատմամբ` սահմանված նվազագույն աշխատավարձի հիսնապատիկի չափով:»,
84.1-րդ հոդվածի՝
«Ավտոտրանսպորտային միջոցներից աղտոտող նյութերի արտանետումների չափումներ կատարելու լիցենզիա ունեցող կազմակերպությունների կողմից առանց չափումներ իրականացնելու ավտոտրանսպորտային միջոցներից աղտոտող նյութերի արտանետումների նորմատիվների համապատասխանության կտրոն տրամադրելը կամ չափման կարգի պահանջներն ու պայմանները չպահպանելը` առաջացնում է տուգանքի նշանակում պաշտոնատար անձանց նկատմամբ` սահմանված նվազագույն աշխատավարձի երկուհարյուրապատիկի չափով:»,
242-րդ հոդվածի՝
սույն օրենսգրքի 84-րդ և 84.1-րդ հոդվածներով (մթնոլորտային օդի պահպանության համար սահմանված նորմերի ու կանոնների խախտման մասով) նախատեսված վարչական իրավախախտումների վերաբերյալ գործերը քննում է շրջակա միջավայրի օրենսդրության կատարման նկատմամբ պետական վերահսկողություն (հսկողություն) իրականացնող տեսչական մարմինը։

	7. Ոստիկանութուն
	17.05.2022թ.
N 1/21/41863

	1. Առաջարկություններ չկան
	



